
Tabrat n Bulus 
i Ifasusiyyen 

AseLlem 

1 1Bulus, amazan n Yeccu LmasiP olaPsab lxaÄar n Arebbi, i 

imqeddasen di Afasus, inni yumnen di LmasiP Yeccu. 2Nniomet d 

lehna akidwem ilin zi Arebbi BabatneV u zi Sidi Yeccu LmasiP. 

Lbaraka i iLlan di LmasiP 
3Ad itwabarek Arebbi, Tababat n Sidi Yeccu LmasiP wenni i d aneV 

ibarken s marra lbaraka n ArruP i iLlan deg ujenna di LmasiP, 4am 

mammec tuVa d aneV ixÄar dayes qbel mma ad tili ddunnit, Pima ad 

nili d imqeddasen nnebla loib qibalt nnes. 5Aqqa s tayri izwar ad 

aneV igg d iPenjiren i yixef nnes di Yeccu LmasiP olaPsab arÄa n 

array nnes 6i usemVar n uouLli n nniomet nnes i zzayes igga dayneV 

arÄa nnes deg umoizz. 7Dayes VarneV afekki s idammen nnes, aVfar 

n ixeÏÏan olaPsab agra n nniomet nnes 8i tuVa d aneV iwca s ufeyyeÄ 

olaPsab marra tiVit d lefhamet nnes. 9Uca issargeb aneV x ssirr 

n lxaÄar nnes i iLlan olaPsab arÄa nnes am d as igga netta lePsab 

simant nnes 10u man aya i usewjed n lekmalet n marra ikuden n lweqt, Pima 

ad issmun di LmasiP marra min iLlan deg ijenwan u x tmurt Var ijj n 

uzeLlif. 11Dayes i d aneV igga d iwriten olaPsab lVaraÄ n wenni igga 

marra am mammec d as isscen array nnes, 12Pima ad nili i usemVar 

n uouLli nnes, neccin, inni tuVa issitimen qbel di LmasiP. 13Aqqa kenniw 

dayes lami teslim awal n tidett, lexbar aÃebPan n usenjem nwem, uca 

awarni lami tumnen, teksim dayes acemmio n ArruP Iqeddsen i tuVa d 

aneV itwawaoden. 14Aqqa netta d loarbun n lwart nneV i ufekki n min Vares 

iLlan, i usemVar n uouLli nnes. 

Aqadi d tÇaLlit 
15X uyenni ula d necc, lami sliV x liman nwem di Sidi Yeccu u x 

tayri i Varwem i marra imqeddasen, 16war beddeV ca ad ttqadiV 

Arebbi i kenniw, am fekkareV daywem di tÇaLlit inu, 17Pima Arebbi 

n SiditneV Yeccu LmasiP, Tababat n uouLli, ad awem iwc ArruP 

n tiVit d usargeb di ÏÏweo n tmusna nnes 18uca ad awem yarzem 

tiÏÏawin n leoqel nwem, Pima ad tessnem man asitem n tlaVit nnes 

d man agra n uouLli n lwart nnes di marra imqeddasen 19d mammec 

imVar aÏÏas iLla jjehd nnes i marra inni yumnen olaPsab lxedmet n 

jjehd n ÃÃulÏa nnes 20i ixeddmen di LmasiP umi t-id issnekkar zeg 

imettinen uca igg it Var uVezdis afusi nnes deg ujenna 21sennej i kul 

azeLlif d ÃÃulÏa d jjehd d lePkamet d marra isem itwasemman, 

maci di lweqt-a waha, maca oawed di tenni i d Va yasen. 22Aqqa 

netta yarr as-d marra sadu iÄaren nnes uca iwc it d azeLlif x 

marra i tmesmunt 23tenni d arrimet nnes, aqqa nettat d aoemmar n wenni 

ittoemmaren kulci di marra. 

S nniomet i zi tetwassnejmem, s liman 

2 
1Aqqa tuVa kenniw d imettinen deg ixeÏÏan d ddnub nwem 2min di 

tuVa tuyurem olaPsab lweqt n ddunnit-a, olaPsab ameqqran n 

ÃÃulÏa x wazzay n leowin, arruP i ixeddmen di tarwa n lmuoÃiyyet. 
3TuVa-neV marra jarasen qbel, umi neÄfar nnecwat n weysum nneV, negga 

min ixs weysum d nneyyet uca tuVa-neV d tarwa n lVaÄab olaPsab 

ÏÏbioet nneV amecnaw inneÄni. 4Maca Arebbi, wenni iccuren s arePmet, 

x ssibbet n tayri tameqqrant nnes tenni i xaneV ioizzen 5umi tuVa-

neV oad d imettinen deg ixeÏÏan, aqqa yarr aneV-d Var tudart ak-d 

LmasiP - aqqa s nniomet twassnejmem - 6aqqa issnekkar aneV-d uca 

issVima aneV akis deg ujenna di LmasiP Yeccu, 7Pima ad isscen 

afeyyeÄ n wagra n nniomet nnes deg ikuden n lweqt i d Va yasen am 

ittegg leÄrafet dayneV di Yeccu LmasiP. 8Minzi s nniomet i zi 

tetwassnejmem, s liman, war iLli zzaywem, aqqa-tt d tamewci n 

Arebbi, 9war teLli s lxedmet, Pima war issemVari ula d ijj. 
10Aqqa neccin netwagg zzayes, netwaxleq-d di LmasiP Yeccu Pima ad 

negg lexdayem tiÃebPanin tinni i d aneV issewjed Arebbi qbel. 

Arebbi ittegg lehna di LmasiP
11Iwa oeqlem, aqqa zic tuVa kenniw d legnus deg weysum, twasemmam 

‘nnebla axtan’ zeg inni tuVa s wextan deg weysum s ifassen. 12Lexdenni 

tuVa kenniw tebÄam x LmasiP, tetwaqeÃÃem zi lPeqq n umezdaV n 

Israyil, aqqa teggwejem am ibarraniyyen x louhud n lwaod, war 

daywem asitem, war Varwem Arebbi di ddunnit. 13Maca lexxu, di 

LmasiP Yeccu, aqqa kenniw inni tuVa iggwejen, aqqa lexxu tudsem-d s 

idammen n LmasiP. 14Aqqa netta d lehna nneV am d yarra tnayen nni Var 

ijj, aqqa netta ihdem aVbar n leqwar wenni tuVa ten ibÄan, 15uca xenni 

ibÄel deg weysum nnes leodawet, tenni d ttawrat s lumur d tweÃÃa 

nnes, Pima ad ixleq deg yixef nnes tnayen nni Var ijj n bnadem n jdid, 

am ittegg lehna 16uca Pima ad isseÃleP tnayen nni ak-d Arebbi deg 

ict n arrimet s ÃÃalib am inVa leodawat deg yixef nnes. 17Am d 

yusa, tuVa ittbarreP s lehna i kenniw i tuVa iggwejen u i nitni i tuVa 

yudsen, 18minzi zzayes nzemmar ad nadef s tnayen idneV Var Tbabat 

s ijj n ArruP. 19Ammu kenniw war teLlim oad d ibarraniyyen ula d 

inewjiwen, maca kenniw d tarwa n tmurt ak-d imqeddasen d aytbab 

n taddart n Arebbi, 20tetwabnam x dsas n imazanen d imkacafen n 

Arebbi uca aÇru n teVmart aqqa-t d Yeccu LmasiP simant nnes 21wenni 

dayes i Va igman lebni marra am itwassmun mliP uca ad idwel d 

taddart iqeddsen di Sidi, 22uca dayes oawed ad tetwabnam kenniw, 

ad tilim d tazeddiVt n Arebbi di ArruP. 

Bulus d ambarreP i legnus 

3 1X uyenni necc, Bulus, aqqa-yi d amePbus n LmasiP Yeccu i 

kenniw inni iLlan zi legnus. 2Aqqa teslam x uwekkel n nniomet 

n Arebbi i d ayi immewcen xawem, 3belli itwassargeb ayi-d 

ssirr, am izzareV uriV awem-d s drus. 4Xmi i Va tVarem man 

aya, tzemmarem ad tfehmem lefhamet inu n ssirr n LmasiP, 5wenni 

war itwassargeb ca di tarwa n iwdan di jjilat n zic, am mammec 

itwaoala xas lexxu s ArruP i imazanen d imkacafen imqeddasen 

nnes. 6APeqqa inni zi legnus d iwriten akidsen, nitni zi arrimet d 

icten uca Varsen tasVart di lwaod di LmasiP Yeccu s lexbar 

aÃebPan 7i zi necc dewleV d amsexxar olaPsab tamewci n nniomet 

n Arebbi i d ayi immewcen olaPsab jjehd nnes i dayi ixeddmen. 
8Aqqa temmewc ayi nniomet-a, i necc d amuqlil jar qao imqeddasen, 

Pima ad barrPeV s wagra n LmasiP i war nzemmar ad nefhem, 9uca 

Pima ad ssuffVeV Var tfawt i marra, min ixs ad yini uwekkel 

n ssirr i tuVa inuffaren di qao lweqt n zic di Arebbi i d 

ixelqen marra min iLlan s Yeccu LmasiP, 10Pima tiVit n Arebbi zeg 

waÏÏas n iVezdisen nnes ad tili tetwassnen s tmesmunt Var marra 

lPukkam d ÃÃulaÏat deg ujenna 11olaPsab lVaraÄ nnes n lebda wenni t 

ikemmlen di LmasiP Yeccu SiditneV. 12Dayes di LmasiP aqqa VarneV 

taryast d wadaf am xas netcel s liman dayes. 13X uyenni ttzawgeV 

kenniw maPend war ttiPlem ca s lePÃart inu di ÏÏweo nwem. Aqqa man 

aya d aouLli i kenniw. 

TaÇaLlit n Bulus x Ifasusiyyen 
14X ssibbet-a ad aÄareV s ifadden inu zzat i Tbabat n SiditneV 

Yeccu LmasiP 15wenni i xef itwasemma marra wi iLlan deg ijenwan d 

tmurt, 16Pima ad awem iwc olaPsab agra n uouLli nnes uca Pima ad 

tetwassjehdem s jjehd di bnadem n daxel 17Pima LmasiP ad izdeV 

deg wulawen nwem s liman, am tewtim iÇewran uca ad tilim tetwaÇÇum 

di tayri, 18Pima ad tzemmarem ad tfehmem ak-d marra imqeddasen, 

min teona tilu d tzuggart d luola d laLlaV, 19ad tessnem tayri n 

LmasiP i iLlan sennej i tmusna marra, Pima ad tilim toemmarem s 

marra aoemmar n Arebbi. 20Netta Vares tizemmar Pima ad igg marra 

aÏÏas s waÏÏas sennej i min nettettar niV nettxarreÃ olaPsab jjehd 

i ixeddmen dayes, 21i netta ikkar as-d aouLli di tmesmunt di LmasiP 

Yeccu di marra jjilat i lebda qao. Amin. 

Ict n arrimet d ijj n ArruP s LmasiP 

4 1X uyenni necc ziyyareV xawem, necc d amePbus n Sidi, Pima ad 

tuyurem s uweqqar i tlaVit i zi tetwalaVam, 2am tqebblem ijj 

wenneÄni di tayri s marra awaÄeo d temhint d ttasio n lxaÄar 3uca 

tecÄarem ad tmunem d ijj di ArruP s tesVunt n lehna, 4ict n arrimet 

d ijj n ArruP, am tetwalaVam deg usitem n tlaVit nwem d ijjen: 5ijj n 

Sidi d ijj n liman d ijj n useVÄaÃ, 6ijj n Arebbi d Tababat n marra 

(=BabatneV marra), wenni iLlan x marra u s marra uca aqqa-t dayneV 

marra. 7Maca nniomet temmewc aneV marra idneV olaPsab min d aneV 

iwca LmasiP. 8X uyenni iqqar “Am igaooed Var luola, iÏÏef imePbas 

uca iwca timewca i iwdan.” 9Min iona awal-a “Netta igaooed sennej” mVir 

aqqa netta Var umezwar tuVa ihwa-d Var ÏÏrufa n tmurt n wadday. 
10Wenni tuVa d ihwan, netta oawed d wenni tuVa igaooden sennej i marra 

ijenwan, Pima ad issiweÄ marra Var lekmalet. 11Uca netta yarra ca 

d imazanen, ca d imkacafen, ca d imbeccaren, ca d imeksawen u ca d 

imselmaden, 12Pima nitni ad kuwnen imqeddasen i lxedmet n tsexxart, 

i lebni n arrimet n LmasiP 13al i d Va naweÄ marra Var umuni n liman 

d tmusna n Mmis n Arebbi, Var ÃÃifet n bnadem ikmel, Var lqedd 

n ÃÃifet tmun n LmasiP, 14Pima war nettili oad d iqubbaniyyen, xmi 

netwaoarren zi ÏÏarf Var wenneÄni am netwaksi s kul asemmiÄ n 

uselmed s lVecc d tePraymect n iwdan i issakkwaÄen Var uweddar, 
15maca, am neÏÏef di tidett s tayri, ad negma di marra i netta d 

wenni d azeLlif, aqqa-t d LmasiP, 16i zi tgemma arrimet marra, am 

tennejru u tetwassmun zi min d as iwcin kul lemfaÃel olaPsab lqedd 

n lxedmet n kul ijj n ixf i lebni n yixef nnes di tayri. 

Tarwa n tfawt 
17Necc qqareV u cehhdeV man aya di Arebbi, Pima war teggurem 

oad amecnaw mammec uyuren inneÄni zi legnus, inni ittxarraÃen di 

lbaÏel. 18Aqqa leoqel nsen ibarcen, nitni ggwejen x tudart ak-d 

Arebbi am ibarraniyyen x ssibbet n tqubbanect i iLlan daysen, x 

ssibbet n leqsaPet n wul nsen. 19Nitni dewlen war tticcin ca, sellmen 

ixef nsen i ufucceP, Pima ad ggen marra lexmej s mmeÇri. 20Maca 

war iLli ammu i tessnem LmasiP, 21mala zeoma kenniw tuVa teslam 

xas uca tetwasslemdem dayes, amecnaw tidett i iLlan di Yeccu, 
22belli zi jjihet n ticli nwem n zic ad tejjem bnadem aqdim i 

Va itwassexsaren s nnecwat iVeccen nnes 23uca ad tetwaoeddlem 

zi jdid s arruP n leoqel nwem, 24ad tyarÄem bnadem n jdid i d 

itwaxelqen di ÃÃifet n Arebbi di tsegda d tqeddast s tidett. 
25X uyenni jjem ixarriqen, ‘siwlem tidett kul ijj ak-d umqarreb 

nnes’, minzi neccin d ixfawen ijjen i wenneÄni. 26‘Xeyyqem, war tteggem 

ca ddnub’, war tejji ad teVri tfuct x uxeyyeq nwem. 27War tticcem 

ca amcan i iblis. 28Wi tuVa d axewwan, war iqqim ittacar oad, 

maca Psen ad igg tcuni s ifassen maPend izemmar ad zzayes iwc 

i inni iPdajen. 29War d itekk ca wawal ixemjen zeg uqemmum nwem, 

maca min iÃebPen i lebni am mammec ittxeÃÃa, Pima ad tessiwÄem 

nniomet i inni i Va islan. 30War ttessffugmem ca ArruP Iqeddsen 

n Arebbi i zi tetwaxetnem al ass n ufekki nwem. 31Kksem zzaywem 

marra tarzugi d tefqaPt d lVaÄab d iVuyyan d uceqqef d marra 

tuoeffna. 32Äarfem u ggem taPnunect, samPem i wayawya amecnaw 

Arebbi oawed aqqa iVfar kenniw di LmasiP. 

5 1Ilim d imeÄfaren n Arebbi am iPenjiren ioizzen, 2uyurem di 

tayri amecnaw ula d LmasiP tuVa ittexs aneV, iwca ixef nnes 

xaneV d taVarÃt i Arebbi, aqqa-tt d ict n lefwaPet taÃebPant. 3Maca 

x tuqePbit d marra lexmej d ÏÏmeo, war xas ittili bu wawal am 

mammec icuwwar i imqeddasen, 4ula x ubehdel niV lParÄ abuhali 

niV taqeÃÃart war iÄbioen. Man aya war icuwwar ca, maca aqadi. 
5Minzi tessnem degga belli ula d ijj wenni iqePPben niV issxemmajen 

niV iÄemmaoen, aqqa-t d wenni ioebbden laÃnam, war Vares teLli 

tesVart n lwart di tgeldit n LmasiP d Arebbi. 6War kenniw iVekkwi 

Ped s wawalen ixwan, aqqa zi man aya d ihekkwa lVaÄab n Arebbi 

x tarwa n lmuoÃiyyet. 7War carrcem ca akidsen, 8minzi zic tuVa 

kenniw d taLlest, maca aqqa lexxu kenniw d tifawt di Arebbi. Uyurem 

am tarwa n tfawt, 9minzi lViLlet n ArruP ittilin di marra tcuni 

d tsegda d tidett, 10am tqeLlbem min i Va yarÄan Arebbi. 11War 

carrcem ca di lexdayem tibarcanin i war d ittiwyen lViLlet, maca 

Psen ad tent-id tesseÄharem. 12Minzi min tteggen di tnuffra, aqqa ad 

zzayes tÃeÄPid mVir xmi xas i Va tessiwled waha. 13Marra min i 

Va itwasseÄharen zi tfawt, ad d iban, d marra min d ibanen, aqqa-t 

d tifawt. 14X uyenni iqqar “Faq cek, a bu yiÄeÃ. Kkar-d zeg imettinen 

uca ad xak igg LmasiP tifawt.” 15S uyenni xÇarem mliP mammec i 

Va teggurem, maci am ibuhaliyyen maca am imiVisen, 16maPend ad 

tawyem ariqqi i lweqt-a, minzi ussan-a d ioeffanen. 17War ttilim d 

ibuhaliyyen maca fehmem min ixs Arebbi. 18War ttescaram ca s 

binu i d ittawyen Var leqjaPet, maca ilim toemmarem s ArruP, 19am 

tessawalem jarawem s isebbiPen d izlan n usemVar d izlan s ArruP, 

tettVennjem u tettesliwelwem deg wul nwem i Arebbi 20am tettqadam 

zi kul lweqt x marra i Arebbi Tababat deg yisem n Sidi Yeccu 

LmasiP, 21u tettwaÄoem ijj i wenneÄni di tiggwudi zi Arebbi. 

Lemlac d ttaÃwirt n LmasiP d tmesmunt 
22A timVarin, waÄoent i yeryazen nkent am mammec tettwaÄoent i Sidi, 
23minzi aryaz aqqa d azeLlif n temVart amecnaw oawed LmasiP 

d azeLlif n tmesmunt uca netta d amsenjem n arrimet. 24Amecnaw 

tamesmunt tettwaÄeo i LmasiP amenni oawed timVarin i yeryazen 

nsent di marra. 25A iryazen, xsem timVarin nwem am mammec tuVa 

ixs LmasiP tamesmunt uca isellem ixef nnes di ÏÏweo nnes, 26Pima 

ad tt yarr d tamqeddast am d as issizdeg s usird n waman 

s wawal, 27Pima ad igg tamesmunt qibalt i yixef nnes s uouLli 

nnebla abeqqiÄ niV acebriq, maca ad tili d tamqeddast u nnebla 

loib. 28Ammu ittxeÃÃ ad xsen yeryazen timVarin nsen am arrimet n 

yixef nsen. Aqqa wenni ittexsen tamVart nnes, aqqa ittexs ixef nnes. 
29Ula d ijj war icarh aysum nnes, maca issecca t, ittPawal xas 

am mammec ittPawal oawed LmasiP x tmesmunt. 30Neccin d ixfawen n 

arrimet nnes, n weysum nnes u n iVsan nnes. 31X uyenni aryaz ad ijj 

yemmas d babas maPend ad iqqen Var temVart nnes, ad ilin s tnayen 

idsen d ict n arrimet. 32Ssirr-a d ameqqran, maca necc qqareV 

t zi jjihet n LmasiP d tmesmunt. 33Mammec mma tusi-d, ad ixs 

kul ijj tamVart nnes amecnaw simant nnes uca tamVart ad tweqqar 

aryaz. 

Lwalidin d iPenjiren 

6 1A iPenjiren, ÏÏaoem i lwalidin nwem di Sidi, minzi man aya 

nican i yeLla. 2“Weqqar babac d yemmac”, aqqa-tt d tawÃeyyet 

tamezwarut s ij n lwaod, 3“Pima ad tilim mliP uca ad teddarem 

aÏÏas di tmurt.” 4Kenniw, a ibabaten, war soalem ca tarwa nwem, maca 

arebbam ten s usettef u s ugewwed n Arebbi. 

IsemVan d aytbab nsen 
5Kenniw, a isemVan, ÏÏaoem aytbab nwem di ddunnit-a s tiggwudi d 

tarjijit u s leÃfayet n wulawen nwem, axmi i LmasiP, 6war iLli am 

inni d asen yarÄan qibalt i tiÏÏawin nsen, maca am isemVan n LmasiP, 

inni itteggen array n Arebbi s wul, 7am txeddmem s lxaÄar amecnaw 

i LmasiP, war iLli i iwdan. 8Aqqa tessnem mala din Ped, ismeV niV 

d aPurri, i Va iggen taÃebPant, Arebbi ad Vares yarr olaPsab 

min igga. 9Kenniw, a aytbab, ggem amenni akidsen, war ten ssiggwidem 

ca. Kenniw tessnem, aqqa Siditwem deg ijenwan war ittegg bu s 

wudmawen. 

ArruÄ n lesnaP n Arebbi 
10Var umezwaru, a awmaten, mePÄem di Sidi u di tzemmar n jjehd nnes. 
11ArÄem s marra lesnaP n Arebbi, Pima ad tessbeddem taPraymect 

n iblis. 12Aqqa war nettmenVi ca ak-d weysum d idammen, maca ak-d 

lPukkam d ÃÃulaÏat d arruyas n taLlest n ddunnit-a (=lweqt-a) uca 

ak-d arruPat tioeffanin deg ujenna. 13X uyenni arÄem s marra lesnaP n 

Arebbi maPend ad temoalam deg wass aoeffan uca ad tbeddem, xmi 

i Va tkemmlem kulci. 14Xenni mePÄem, tbeysem s tidett, sdulyem 

idmaren nwem s tsegda, 15ad ilin iÄaren nwem twaqqnen s lxaÄar i 

lexbar aÃebPan n lehna 16am tessduluyem ixef nwem s liman i zi i 

Va tessxesyem marra flitcat ittePduduqen s tmessi n uoeffan. 
17Ksim taqebbart n usenjem d ssif n ArruP i iLlan d awal n Arebbi 
18am tettÇaLlam lebda di ArruP s marra taÇaLlit d ddoawi, am 

tePÄam man aya simant nnes s marra ÃÃbar d ddoawi di ÏÏweo 

n marra imqeddasen 19ula di ÏÏweo inu, Pima Arebbi ad ayi igg 

awal maPend ad arezmeV aqemmum inu s teryast Pima ad ssaregbeV 

ssirr n lexbar aÃebPan, 20i zi necc d amsekki s snasel, Pima ad 

xas ssiwleV s teryast am mammec icuwwar ad ssiwleV, 21Pima ad 

tessnem mammec i Va yili umeddur inu mixef d awem i Va ixebbar 

Ticikus marra. Aqqa netta d uma ioizzen d amsexxar aÃdiq di 

Arebbi. 22Aqqa ssekkeV t-id i man aya simant nnes, Pima ad tessnem 

ameddur nneV uca Pima ad daywem yegg ul. 

AseLlem aneggaru 
23Lehna d tayri s liman zi Arebbi Tababat u zi Sidi Yeccu LmasiP 

ad ilin ak-d tawmat. 24Nniomet ad tili ak-d marra inni ittexsen Sidi 

Yeccu LmasiP nnebla lVecc. 


